  
ԱՄՓՈՓԱԹԵՐԹ

  «ՀայաստանիՀանրապետությանկառավարության 2005 թվականիդեկտեմբերի 9-ի N2392-Ն որոշմանմեջփոփոխություններ և լրացումներկատարելումասին» Կառավարությանորոշմաննախագծի

      
	1. ՀՀ արդարադատությաննախարարություն
	16.11,2022թ.

	
	N /27.2/50884-2022

	1.«Հայաստանի Հանրապետության կառավարության 2005 թվականի դեկտեմբերի 9-ի N 2392-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություններ և լրացումներ կատարել ՀՀ կառավարության 2005 թվականի դեկտեմբերի 9-ի N 2392-Ն որոշման (այսուհետ՝ Որոշում) մեջ:
Որոշման նախաբանում, ի թիվս այլնի, հղում է կատարվում ՀՀ հողային օրենսգրքի 56-րդ հոդվածին, որի 1-ին մասը սահմանում է, որ համայնքի վարչական սահմաններում գտնվող պետական սեփականության հողերը սույն օրենսգիրքն ուժի մեջ մտնելուց հետո` չորս տարվա ընթացքում,կառավարության որոշմամբ առանձնացվում և հողամասի հատակագծի հիման վրա անհատույց սեփականության իրավունքով փոխանցվում են համայնքներին:
Հիշյալ իրավական նորմի հիման վրա ընդունվել է ՀՀ կառավարության 2005 թվականի դեկտեմբերի 9-ի «Հայաստանի Հանրապետության Սյունիքի մարզի Վանեքի գյուղական համայնքի վարչական սահմանների նկարագիրը հաստատելու և Վանեքի գյուղական համայնքի վարչական սահմաններում գտնվող՝ պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N2392-Ն որոշումը:
Սույն Նախագծով կատարվում է փոփոխություն հիշյալ ակտում, որի արդյունքում պետական սեփականության գույքի զբաղեցրած 1.8 հա տարածքը կհաշվառվի որպես պետական սեփականություն:
Այս առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջը, որը սահմանում է, որ  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հաշվի առնելով վերը նշվածը հայտնում ենք, որ Նախագծի նախաբանում անհրաժեշտ է նախատեսել սույն կարգավորման ընդունման համար համապատասխան լիազորող նորմը:
Բացի այդ, նկատի ունենալով, որ Որոշման 1-ին կետը, որով հաստատվում էր Հայաստանի Հանրապետության Սյունիքի մարզի Վանեքի գյուղական համայնքի վարչական սահմանների նկարագիրը, ուժը կորցրած է ճանաչվել՝ հայտնում ենք, որ անհրաժեշտ է Որոշման վերնագիրը վերանայել՝ համապատասխանեցնելով բովանդակությանը:
Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջից, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Միևնույն ժամանակ, հայտնում ենք, որ Որոշման նախաբանում «Տեղական ինքնակառավարման մասին» օրենքին, «Հայաստանի Հանրապետության վարչատարածքային բաժանման մասին» ՀՀ օրենքին արված հղումները չեն պարունակում Որոշման ընդունման համար լիազորող նորմեր, ուստի առաջարկում ենք Որոշման նախաբանը ևս վերանայել:
	






















 Չի ընդունվել:
Նախագծի նախաբանում հղում է կատարված «Նորմատիվ իրավական ակտերի մասին» օրենքի 34-րդ հոդվածին.

Ընդունվել է:
Նախագծում ավելացվել է նոր ենթակետ, ըստ որի խմբագրվել է  ՀՀ կառավարության 2005 թվականի դեկտեմբերի 9-ի N 2392-Ն որոշման վերնագիրը.

Ընդունվել է:
Նախագծում ավելացվել է նոր ենթակետ, ըստ որի խմբագրվել է  ՀՀ կառավարության 2005 թվականի դեկտեմբերի 9-ի N 2392-Ն որոշման նախաբանը:



	 2. ՀՀ ֆինանսներինախարարություն

	18.10.2022թ.

	
	N 01/11-4/18017-2022

	Նախագծիվերաբերյալդիտողություններ և առաջարկություններ չունի:

	 Ընդունվելէիգիտություն:
 

	3. Էկոնոմիկայինախարարություն
	25.10.2022թ.

	
	N 01/17071-2022

	Կառավարության որոշման նախագծի վերաբերյալ առարկություններ չկան:
Միաժամանակ, առաջարկվում է ՀՀ կառավարության 2005 թվականի դեկտեմբերի 9-ի N 2392-Ն որոշման 2-րդ կետում և նույն որոշման հավելված N 4-ում նշված արդյունաբերության, ընդերքօգտագործման և այլ արտադրական նշանակության օբյեկտների հողերի մակերեսները համապատասխանեցնել միմյանց:
	 Ընդունվել է: 
Նախգծում կատարվել է համապատասխան փոփոխություն։

	4. Կադաստրիկոմիտե
	13.10.2022թ.

	
	N ՍԹ/11200-2022

	Ի պատասխան Ձեր 2022 թվականի հոկտեմբերի 6-ի Ν ԳՍ/14.1/26547-2022 գրության՝ հայտնում ենք, որ «Հայաստանի Հանրապետության կառավարության 2005 թվականի դեկտեմբերի 9-ի Ν 2392-Ն որոշման մեջ փոփոխություններ և լրացումներ կատարելու մասին»ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունը:
   Նախագծով նախատեսվող փոփոխություններն անհրաժեշտ է արտացոլելՀՀ կառավարության 2005 թվականի դեկտեմբերի 9-ի Ν 2392-Ն որոշմամբ հաստատված Ν 8 հավելվածում (ՀՀ Սյունիքի մարզի Վանեքի գյուղական համայնքի հողային ֆոնդի առկայության և բաշխման մասին հաշվետվությունը):
	Ընդունվել է: 
   Նախգծում կատարվել է համապատասխան փոփոխություն։ 

	5. Քաղաքաշինությանկոմիտե
	12.10.2022թ.

	
	N 01/11.3/11198-2022

	Նախագծիվերաբերյալ ՀՀ քաղաքաշինությանկոմիտենառարկություններչունի:
Միաժամանակառաջարկումեմնշվածփոփոխությունըսահմանվածկարգովարտացոլել ՀՀ քաղաքաշինությանկոմիտեիհամակարգմամբիրականացված և հաստատված ՀՀ Սյունիքիմարզի Սյունիք-1 միկրոռեգիոնալմակարդակիհամակցվածտարածականպլանավորմանփաստաթղթերում:

	Ընդունվել է ի գիտություն:


	6. Պետական գույքի կառավարման կոմիտե
	20.10.2022թ.

	
	01/11.12/7224-2022

	Նախագծիվերաբերյալ ՀՀ ՏԿԵՆ պետականգույքիկառավարմանկոմիտենդիտողություններ և առարկություններչունի:

	Ընդունվել է ի գիտություն:


	7. Վարչապետի աշխատակազմի իրավաբանական վարչություն
	

	
	

	     Նախագծով, ըստ էության, առաջարկվում է ՀՀ կառավարության 2005 թվականի դեկտեմբերի 9-ի N 2392-Ն որոշմամբ Վանեքի գյուղական համայնքին անհատույց սեփականության իրավունքով փոխանցված 63.3 հեկտար հողամասից առանձնացնել 1.8 հեկտար  մակերեսով հողամասը, և այն հանել համայնքին փոխանցվող հողամասերի ցանկից։ Սակայն գտնում ենք, որ տվյալ պահին կառավարության որոշման մեջ այդպիսի փոփոխություն չի կարող իրականացվել՝ հաշվի առնելով տվյալ հողամասի՝ համայնքին պատկանելու հանգամանքը։

	Չի ընդունվել:
Պետական սեփականություն հանդիսացող շենք-շինություններով ծանրաբեռնված հողամասը (անշարժ գույք) ՀՀ կառավարության 2005 թվականի դեկտեմբերի 9-ի N 2392-Ն որոշման ընդունման պահին հաշվառված էր (իրավունքի պետական գրանցումն իրականացված էր գաղտնի ընթացակարգով) որպես պետական սեփականություն հանդիսացող հատուկ նշանակության գույք և ըստ էության դրա զբաղեցրած հողամասը չէր կարող անհատույց սեփականության իրավունքով փոխանցվել համայնքին: Որոշման նախագծի ընդունմամբ ընդամենը կատարվում է սխալի ուղղում: ՀՀ կառավարության 15.04.2022թ. N496-Ա որոշմամբ նախատեսվում է վերը նշված պետական սեփականության անշարժ գույքը հետ վերցվել ՀՀ պաշտպանության նախարարությունից և ամրացվել ՏԿԵ նախարարության պետական գույքի կառավարման կոմիտեին, ինչը սակայն ներկայումս հնարավոր չէ իրականացնել ՀՀ կառավարության 2005 թվականի դեկտեմբերի 9-ի N 2392-Ն որոշման մեջ նկատված անճշտության պատճառով: Միաժամանակ տեղեկացնում ենք, որ Կապան համայնքի ղեկավարը ևս չի վիճարկում նշված հողամասի պետական սեփականություն լինելու հանգամանքը:



